
Automatesch Sproocherkennung
op Létzebuergesch

De Linguist Prof. Dr. Peter Gilles leet énner anerem op der Uni Létzebuerg e Projet
iwwert déi automatesch Sproocherkennung op Létzebuergesch.

An engem Gespréich huet hien Detailer dozou ginn an op dés Froe gedntwert:

Zgénter wéini gétt et de Projet vun der automatescher Sproocherkennung op Létze-
buergesch a wat ass dat iwwerhaapt? Wéi ass de Projet entstanen a wou ass en elo
drun? Wat sinn d’Erfolleger an d’Schwieregkeeten? A wéi wiit ass et interessant, esou
ee Projet fir d’Létzebuergescht ze entwéckelen?

1. Liest den Text mat den Erklirungen zum Projet. Ennerstréicht
drdi Informatiounen, déi Dir besonnesch interessant fannt.

De Projet vun der automatescher Sproocherkennung op Létzebuergesch ass eng 1ddi,
déi de Peter Gilles scho méi laang hat, mee en huet eréischt Enn 2021 richteg op der
Uni Létzebuerg ugefaangen. Technologesch gesinn handelt et sech dobii ém eng vun de
gréissten Erausfuerderungen iwwerhaapt. Automatesch Sproocherkennung fonctionéiert
net mat Buschtawen oder Wierder, mee et si komplex, akustesch, physikalesch Signaler,
déi verschafft musse ginn.

Fir déi méi grouss Sproochen, wéi zum Beispill Englesch, Chineesesch a Spuenesch,
gétt schonn zénter de S0er-Joren un esou Systemer geschafft. Ganz Instituter mat
Honnerte vu Leit hu sech domat beschéftegt an d’Entwécklung weidergedriwwen.
Hautdesdaags kann een an der Medezin zum Beispill scho Rapporten diktéieren; hei
handelt et sech ém e spezialiséierten a beschriankte Wuertschatz.

Déi allgemeng Sproocherkennung ass eng grouss Erausfuerderung, déi an deene leschte
véier bis fénnef Joer en Opschwong kritt huet duerch verschidden nei Algorithmen, déi
am Kader vu ,,machine learning* entwéckelt gi sinn. Virdrun hétt ee fir all Sprooch mat
groussem Opwand missen e Modell trainéieren, andeems een Dausende Stonne manuell
ganz prezis transkribéiert hitt. De Peter Gilles awer benotzt en existente méisproochege
Modell, an deem et scho 500.000 Stonne Sproochmaterial vun 128 verschiddene Sprooche
gétt. Dést Sproochmaterial ass a 500 Millioune Parameteren opgeschlésselt ginn, ass fréi
zougédnglech a kann op aner Sproochen nei trainéiert ginn. Fir dat ze maachen, brauch

een nach émmer vill eegent Sproochmaterial, awer keng 1000 Stonne méi, an ausserdeem
brauch ee kapabel Computeren, fir dat ze verschaften.

Fir de Moment huet de Peter Gilles 50 Stonne Sproochmaterial, dat zum groussen Deel aus
den Audiodaten an den Transkripter vun de Chamberdebatte besteet.

Désen nei trainéierte Modell fonctionéiert schonn erstaunlech gutt, mee et gétt awer nach
eng Feelerquot vun 20 %. Dat heescht awer och, datt vun 100 Wierder der schonn 80
richteg erkannt ginn. De Modell 1éiert d’Zouuerdnungen téschent dem Geschwatenen

an dem Geschriwwenen émmer besser. Den néchste Schrétt ass, nach méi Basisdate vu
verschiddene Spriecher (Gender, Alter, Dialekter, Tempo, Tounhéichten) ze sammelen

an domat weider ze trainéieren. Am Moment ginn zum Beispill Mannerstémme besser
erkannt, well einfach méi Material an dofir och méi Training mat Ménnerstémmen do ass.

Am Moment handelt et sech just ém Fuerschungssystemer, déi némme fir Experte
fonctionéieren an net fir den normale Benotzer verwendbar sinn. De Peter Gilles hofft
awer, datt et geschwénn e Prototyp gétt. Nieft der Fuerschungsaarbecht op der Uni
Létzebuerg ginn et nidmlech och verschidde Firmen, déi an déi nimmlecht Richtung
schaffen.

Dem Peter Gilles no wéert d’Sproochtechnologie an Zukunft boomen. Iwwer akustesch
Signaler kann ee méi a méi séier Infoe verpake wéi iwwer d’Schreiwe vun Text. Vill
Leit schaffen dofir jo och haut scho mat virtuellen, intelligenten Assistenten, mat deenen
ee méndlech kommunizéiere kann. Aner interessant méiglech Applikatioune wieren
zum Beispill direkt méndlech Iwwersetzunge vun enger Sprooch an eng aner oder
Aussproochtraining an enger Friemsprooch.

Fir sech net vun dir Entwécklung ofzeschneiden, ass et fir d’Létzebuergescht néideg,

elo op deen Zuch opzesprangen an net herno einfach mat enger vun deene méi

grousse Sproochen ze schaffen, well déi Technologie do scho méi ausgeraift ass.
D’Létzebuergescht huet, am Verglach zu anere klenge Sproochen, op jidde Fall de Virdeel,
datt genuch Ressourcen do sinn, fir esou ee Projet ze realiséieren.

Weider Informatiounen a méi technesch Detailer fannt Dir hei:

Infolux - Fuerschungsportal iwwert d’Létzebuergescht | Automatic speech recognition in
Luxembourgish. A very first model (uni.lu)
https://infolux.uni.lu/automatic-speech-recognition-in-luxembourgish-a-very-first-model/

2. Vergldiicht a klenge Gruppen, wat fir Informatiounen Dir interessant
fannt, an diskutéiert dodriwwer.

Ech fannen d’Ausso ...
besonnesch interessant, well ... <

Ech hétt net geduecht, datt ...

AN J
g Y w
Jo, dat fannen ech och
v ) > interessant!
Wat ech net wousst, ass, datt ... Mech iwwerrascht ausserdeem,
. datt ...
Mir war zwar bekannt, datt ...,
mee net ... . — A J

3. Gitt op de Site schreifmaschinn.lu a probéiert de Prototyp vun engem
Speech-to-text-Programm fir d’Létzebuerger Sprooch aus, dee vum
Zenter fir d’Létzebuerger Spooch (ZLS) an Zesummenaarbecht mam
Le Minh Nguyen, Expert an der Voice Technology, entwéckelt gouf.

Letzebuergesch

Quell: Screenshot vu schreifmaschinn.lu, 16.01.23

